
GOUVÈNÈ CUOMO ANONSE RESOUS ETA DEPLWAYE POU KONBAT DIFE NAN KONTE 
SULLIVAN AK ULSTER 

 

Sant Operasyon Dife Eta te aktivite ak kowòdone demann resous depatman Ponpye Eta 
 

Risk elve egziste pou dife nan Forè toupatou nan Eta akoz kondisyon sèch 
 

Entèdiksyon Dife rete anvigè jiska 14 me 

 

 Gouvènè Andrew M. Cuomo jodia te anonse ke Eta New York te deplwaye resous, enkli 

ponpye eta ak ekipman, tankou elikoptè, pou konbat yon dife forè ki ankou nan konte Sullivan 

ak Ulster ki deja boule apeprè 2,284 kawotè e yo kontwole l a 75 pousan. Anplis, Gouvènè 

Cuomo te aktive Sant Operasyon Dife nan Sant Operasyon Ijans NYS, sa ki jere demann 

resous depatman ponpye. Sant la te ranfòse sekouris Eta ak lokal avèk fòs lit kont dife 

adisyonèl ki soti nan lòt konte yo.  

 

“Nou te deplwaye pèsonèl ijans pou ede ponpye lokal yo, ak tout moun ki tap travay san relach 

pou kontwole dife forè sa,” Gouvènè Cuomo te deklare. “Sekirite Nouyòkè yo kap viv sou wout 

dife sa yo rete premye priyorite nou e nou pral ankouraje tout moun nan zòn nan pou yo rete 

enfòme, konsyan sou danje aktyèl, epi pran prekosyon lè yo deyò.” 

 

Anpil byen eta nan Depatman Konsèvasyon Anviwonman, Divizyon Sekirite Enteryè, Lapolis 

Eta, Depatman Transpòtasyon ak Divizyon Militè ak Afè Naval ap ede efò ponpye yo, avèk èd 

depatman ponpye adisyonèl ki soti nan konte Greene, Schoharie, Delaware ak Broome.  

 

New York te mande tou èd yon “Fire Boss” avyon sitèn lè ki soti Canada ki kapab pote 800 

galon dlo pandan lap vole e apresa desann dlo a sou dife a. Avyon espesyalize pou siprime dife 

a espere rive epi kòmanse operasyon l byen bonè apremidi a. 

 

San anpil prekosyon, premye sekouris yo te evakye apeprè 30 kay lendi nan Hamlet 

Cragsmoor, nan zòn wout 52 nan Konte Ulster. Yo te etabli yon sant resepsyon nan Ponpye 

Walker Valley pou moun sila yo ki te evakye soti nan kay yo pandan ke flanm yo tap pwopaje 

soti nan Konte Sullivan pou rive nan konte Ulster. Moun ki evakye yo kounye a ka retounen nan 

kay yo, byenke yo ka egzije evakyasyon adisyonèl pita jodia.  

 

Kondisyon yo favorab pou plis dife nan bwa toupatou nan Eta New York ak siyal avètisman yo 

espere nan Sèvis Nasyonal Meteyoloji pita nan semèn lan. Yon siyal avètisman endike ke 

kondisyon dife a swa ap fèt kounye a, oswa li pral fèt touswit, e li deklare lè yon konbinezon 

gwo van, imidite ki relativman fèb ak tanperati cho kreye yon posibilite pou kwasans dife volatil.  

 

Debri kap boule se pi gwo koz dife forè pandan prentan nan eta. Lè tanperati a cho e gazon ak 

fèy yo sèch, dife forè ka kòmanse pwopaje pi fasilman e van alimante l piplis ak mank 

vejetasyon vèt.  

 

Nenpòt dife ki devlope pral gen chans pou l pwopaje rapidman. Pou wè yon kat jeyografi ki ajou 

sou klasman danje dije nan New York, vizite, http://www.dec.ny.gov/lands/68329.html. 

 

 

Aktyèlman yo deplwaye aktif Eta New York pou lite kont dife a enkli: 

 

Lapolis Eta New York   

• De elikoptè Lapolis Eta avèk kapasite pou jete dlo (bokit bambi) (Bambi buckets) 

ansanm avèk yon avyon zèl fiks kap fè rekonesans ak siveyans nan zòn ki afekte a. 

 

Divizyon Afè Militè ak Lamarin  

• De elikopè UH-60 Blackhawk ekipe avèk bokit ki ka devèse 660 galon dlo sou yon dife, 

ak dis sòlda pou manipile elikoptè yo, te dispatche pou sipòte ponpye yo nan Konte 

Sullivan. 

 

Depatman Konsèvasyon Anviwonman  

• Deplwaye 22 gad forè DEC pou lite kont dife forè a nan Konte Sullivan ak Ulster. 

Anplis, DEC te deplwaye 70 gad forè toupatou nan eta a 26 lòt dife, ke yo kontwole 

kounye a, pandan twa jou ki sot pase yo.  

 

Divizyon Sekirite Teritwa ak Sèvis Ijans 
 

Kominikasyon ijans entèwoperab  

• Kòmann, veyikil kominikasyon ak kontwòl ak operatè radyo sou plas 

 

Biwo Prevansyon ak Kontwòl Dife  

• Van kominikasyon, Resous kontwòl trelè ak apeprè sis pèsonèl estasyone nan Sant 

Operasyon Dife e yo estasyone nan Sant Opersayon Ijans NYS  

• Sis anplwaye sou plas ap fè travay siveyans resous, sipò kominikasyon, epi ede avèk 

kowodinasyon operasyon an. 

 

Biwo Jesyon Ijans  

• Yon ekip Jesyon Ensidan pou ede avèk planifikasyon ak lojistik  

• Anplwaye rejyonal pou ede epi kowòdone byen epi sipòte manadjè ijans lokal yo 

 

Depatman Transpò  
Yon traktè ak operatè ap travay kòm yon pati nan ekip la pou kontwole dife a nan koupe pyès ki 

retire branch yo ansanm avèk lòt bagay ki alimante apati sòl la anvan trajektwa dife a. 

 

Anplis, yo te voye de palèt boutèy dlo ki soti nan rezèv eta nan Bloomingburg sou sit la pou 

premye sekouris ak rezidan yo ki te afekte pa dife a. 

 

Divizyon Sekirite Enteryè Eta ak Komisyonè Sèvis Ijans John P. Melville te deklare, “Biwo 

Prevansyon ak kontwòl Dife, Jesyon Ijans ak Kominikasyon Ijans Entèwoperab pral kontinye 

ede nan konte Sullivan ak Ulster avèk byen, pèsonèl ak sipò lojistik pou sipòte pou etenn dife sa 

yo. Anplis, nap obsève tanperati ki pi elve, fèb imidite ak kondisyon rafal van nan tout eta sa ki 

konsidere kòm kondisyon ideyal pou alimante dife branch bwa. Nou dwe okouran de tout lwa 

lokal ak eta sou boule branch bwa epi pran mezi prekosyon sekirite ki nesesè osijè nenpòt dife 

deyò pou pwoteje tèt ou, kay ou ansanm avèk kominote ou.” 

 

Komisyonè Depatman Konsèvasyon Anviwonman Eta Joe Martens te deklare, “Ekip nou yo 

byen antrene pou konbat dife forè e yo te depwlaye rapidman pou kontwole ak etenn plis pase 

yon douzèn toupatou nan eta. Pi bon pwoteksyon kont dife se prevansyon. Byenke pifò dife ki 

ankou yo piti, gen risk elve pou yo boule san kontwòl. Nou ankouraje moun yo pou yo pran plis 

prekosyon– pa boule fatra oswa debri nan zòn ki gen bwa, etènn konplètman dife kan epi pa 

jete sann dife sigarèt atè a. Konpòtman entelijan enpòtan pou kenbe eta nou an ak moun yo 

ansekirite pandan sezon aktyèl la ki gen risk elve pou dife.” 

 

Depi 2009, Eta New York te ranfòse yon entèdiksyon pou boule pou vil yo ki genyen mwens 

pase 20,000 rezidan soti nan dat 16 mas jsika 14 me, peryòd lè pifò dife forè rive. Kèk vil, 

patikilyèman nan ak ozanviwon Adirondack Park ak Catskill Park, yo deziyen kòm “vil dife,” e li 

entèdi pou boule yon bagay anplennè pandan tout ane a nan minisipalite sa yo amwenske yon 

moun oswa yon gwoup gen yon pèmi alekri ki soti nan men Depatman Konsèvasyon 

Anviwonman. Moun ki vyole règleman pou pa boule bagay anplennè yo sijè alafwa a aksyon 

kriminèl ak sivil, avèk yon amann minimòm $500 pou premye ofans lan.  

 

Nan peryòd senkan depi entèdiksyon an te adopte, kantite mwayèn dife prentan pa ane te 

diminye de 3,297 a 1,425 oswa 43.2 pousan. 

Rele 9-1-1 pou rapòte yon dife ou sispèk ki pran nan forè. Divizyon Sekirite Enteryè ak Sèvis 

Ijans vle fè Nouyòkè yo sonje pou yo gen yon plan evakyasyon fanmi ak yon twous depa ki pare 

pou ijans. Pou jwenn yon lis atik pou ijans, vizite http://prepare.ny.gov/be-prepared. Pou jwenn 

enfòmasyon ak konsèy sou dife forè, vizite sitwèb Depatman Konsèvasyon Anviwonman nan 

http://www.dec.ny.gov/lands/42524.html. Sou konsèy pou pwoteje kay ou 

http://www.dec.ny.gov/public/42529.html  

